
Sigurimi i Cilësisë 

Sigurimi i cilësisë në Akademinë e Sigurisë përbën një proces të integruar dhe të vazhdueshëm, 

që synon garantimin dhe përmirësimin e cilësisë së veprimtarisë institucionale, akademike dhe 

trajnuese. Ai mbështetet në parimet e përgjegjshmërisë, transparencës, pjesëmarrjes dhe 

vendimmarrjes së bazuar në të dhëna dhe evidenca. 

Në Akademinë e Sigurisë, sigurimi i cilësisë ndërtohet mbi një kulturë të përbashkët institucionale, 

në të cilën cilësia konsiderohet përgjegjësi e të gjithë komunitetit akademik dhe administrativ. Kjo 

qasje synon të nxisë vlerësimin sistematik të rezultateve, identifikimin e nevojave dhe ndërmarrjen 

e masave për përmirësimin e vazhdueshëm të proceseve dhe rezultateve. 

Njësia e Sigurimit të Brendshëm të Cilësisë (NJSBC) mbështet monitorimin, vlerësimin dhe 

zhvillimin e cilësisë përmes proceseve të vetëvlerësimit, analizës së treguesve të performancës, 

vlerësimit të programeve të studimit dhe trajnimit, si dhe mbledhjes dhe analizës së feedback-ut 

nga studentët, kursantët, të diplomuarit dhe personeli. 

Sigurimi i cilësisë shtrihet në dimensionet kryesore të veprimtarisë së Akademisë, duke përfshirë 

cilësinë institucionale, programet e studimit dhe procesin mësimor, studentët dhe kursantët, 

personelin, kërkimin shkencor, shërbimet mbështetëse dhe menaxhimin financiar. Vlerësimi i 

këtyre fushave mundëson evidentimin e arritjeve dhe problematikave, si dhe orientimin e masave 

për zhvillimin dhe përmirësimin e mëtejshëm. 

Procesi i sigurimit të cilësisë zhvillohet në ndërveprim me mekanizmat e vlerësimit të jashtëm dhe 

me kërkesat e standardeve kombëtare të cilësisë në arsimin e lartë. Në këtë kuadër, rezultatet e 

vlerësimeve, analizave dhe proceseve të vetëvlerësimit shërbejnë si bazë për reflektimin 

institucional dhe për planifikimin e masave për përmirësim. 

Në këtë mënyrë, Akademia e Sigurisë e koncepton sigurimin e cilësisë jo vetëm si një proces 

kontrolli dhe vlerësimi, por si një cikël të vazhdueshëm monitorimi, reflektimi dhe përmirësimi, 

që kontribuon në zhvillimin institucional dhe në garantimin e standardeve të cilësisë në arsimin, 

trajnimin dhe veprimtarinë akademike. 

